KWIEKEB GERREJJA

Bhal ma fis-sema hemm kwiekeb li
jduru dejjem dawra wahda, sena wara
sena; u hemm ohrajn gerrejja, li f’
daqqa jidhru, idumu ftit, u f’daqqa
jghibu u ma jidhrux aktar; hekk ukoll
fid-dinja: hawn nies li jagbdu l-mixja
taghhom u jibqghu fiha — jitwieldu,
jikbru, jizzewgu, irabbu, jixjiehu u
jmutu, kollox f’hinu u f'waqtu —
hemm ohrajn imbaghad 1li donnhom la
ghandhom Zmien, la sabar u la mkien;
jidhru darba, idumu ftit, jitilqu u ma
jidhrux aktar. Fuq tlieta minn dawn
li nafhom jien il-Palestina, se nikteb
l-erba’ kelmiet li gejja.

Sebastiano — I-ewwel sena li gha-
milt il-Palestina, kont f’rahal sabih,
imdawwar bl-igbla u mghawwem bis-
sigar, jismu Ghajn Karem, 1li f'dan il-
Qari semmejnieh kemm-il darba. Jum
wiehed, dhul is-sajf, wara nofs in-
nhar, kif kont fil-gnien tal-Frangiska-
ni nithaddet ma’ Fra Wig, ajk Span-
jol, zaghzugh bhali, il-qanpiena tal-

bieb il-kbir tal-gnien stemghet iccen-

pel. Mar jiftah Fra Zakkarija, ajk
xih Taljan, u kif fetah dahal jigri za-
ghzugh twil u rqajjaq, u ntafa’ bil-
geghda fuq il-bank hdejna. Staqgsej-
nieh min kien. Qalilna 1i kien Sqalli
mrobbi 1-Amerka, u 1li kien telaq mill-
Amerka mohbi fuq mirkeb u wasal
Gaffa, u minn ‘Gaffa tala’ Gerusalem.
U I-Frangiskani ta’ Gerusalem kienu
baghtuh Ghajn Karem u gie hemm,
wahdu, bil-mixi.

Jekk kellux xi ittra minn Gerusa-
lem }i uriha iill-Gwardian ta’ Ghajn
Karem, Patri Montero, ma nafx, Im-
ma l-Frangiskani tawh x’jiekol u kam-
ra fejn jorqod u dam hemm ghal haf-
na jiem. Billi hu kien trabba I-Amer-
ka u kien jaf tajjeb 1-Ingliz, jien kont

inhobb nithaddet mieghu, biex nithar-
reg aktar fil-lingwa Ingliza. Mill-ew-
wel intbaht li mohhu ma kienx jah-
dem sewwa. Qallj li fi tfulitu- kien
tghallem hafna fuq ir-religjon, imma
fi kburitu telaq kollox. U li darba
wahda, bla ma jaf kif, it-taghlim ta’
ckunitu gie kollu f’daqqa gewwa moh-
hu. Telaq ix-xoghol, rikeb gifen u
rhiela ghall-Palestina. Qalli 1i kien bi
hsiebu jmur idur mad-dinja u jxan-
dar ma’ kullimkien li 1-Madonna kie-
net Alla! Ridt kieku nfiehmu mill-ah-
jar li kont naf, imma kien kollu mit-
luf.

Kien jinzel fil-knisja u jieqaf qud-
diem l-inkwatru ta’ Santa Lizabetta
(li kien jahsibha 1-Madonna), jiftah
dirghajh ghamla ta’ salib u jitlob bl-
Ingliz b’lehen gholi. Jien meta kien
ikolli zmien, ma kontx nafdah wahdu,
imma kont noqghod ghassa tieghu li
ma jfettillux jaghmel xi bluha. Beda
jitlewwem mal-Frangiskani, ghad I
ma kenux jiehdu ghalih. Darba giet
ahbar minn Gerusalem biex jibghatuh
id-Desert ta’ San Gwann — xi Zewg
mili bghid minn Ghajn Karem — fejn
kien hemm Dejr zghir u ajk Sqalli,
bhalu, jismu Fra Giuseppe Caperaro.

Hemmekk mort wassaltu jien. Im-
ma ftit dam hemm, ghax hemm ukoll
beda jehodha mal-haddiema Gharab
Misilmin u jmaqdrilhom dinhom. Ghal
hekk Fra Giuseppe ma redux mieghu,
li 1-Gharab ma jinxruhx b’xi daqqa
ta’ sikkina, u jinqala’ hafna tweghir.
Haduh Gerusalem, u wiehed Patri In-
gliz — ghax dak iz-zmien ma kienx
ghad hemm Patrijiet Amerikanj f'Ge-
rusalem — li kien fid-Dejr ta’ San Sal-
vatur, Father John Forest, ra kif gha-
mel u baghtu lejn Sqallija.

X; daqgqiet Sebastiano jigi f'mohhi:

min jaf x’sar minnu? Min jaf ghadux
haj? Min jaf kienx fieqlu mohhu? Ak-
tarx i ma fieqlux u aktarx li s’issa
mejjet, ‘ghax mard il-mohh haga kbi-
ra biex ifiq, u marid f’idejn il-barra-
nin aktarx li ma jdumx haj hafna.
Zaghzugh bha] dak, ibiegh is-sahha, u
naqra ta’ marda f'mohhu hassritlu
hajtu. Ara x’dinja din!

Giacomine — Minn Ghajn Karem
kont mort Gerusalem, u meta kont
hemm, ghamilt hbieb ma’ zewg ajki-
jiet Spanjoli, zghazagh, ta’ ftit fuq il-
ghoxrin sena, bhali. Wiehed kien jis-
mu Fra Gestt — ajk sabih ghall-ahhar,
ghajnejh zoroq, imniehru mislut, lehi-
tu sfiga u qgastniia — u Fra Santiago
— gbinu wasa’ u mqabbez ’il barra,
ghajnejh suwed u fil-hofra, ftit xaghar
taht imniehru u fi lhitu — 1i jien u oh-
rajn konna nsibuh bl-isem ta’ Giacomi-
no. Kienu jigu ghandi jitghallmu 1I-
Ingliz imma bosta drabi aktar konna
nghaddu z-zmien nithaddtu inkella
nitghallmu. '

Ghadda z-zmien u jien tlagt minn
Gerusalem; mort it-Transgordanja u
wara ftit mit-Transgordanja rgajt lejn
il-Palestina, fi skola tal-Bjedja, qrib
rahal jismu Rafat, qalb ir-raba. Ma’
tul daz-zmien kont smajt li Glacomino
kien telag minn mal-Frangiskani u
mar l-iskola tal-Patrijarka bex jitghal-
lem ghal qassis. Meta kien jitghallem
kien marad bit-tifu. Haduh Il-isptar
ta’ Bethlehem u darba bil-lejl harab
mill-isptar, ghadda minn qalb il-baj-
tar tax-xewk — u kull hadd baqga’
mistaghgeb kif ghadda, ghax ma kien
hemm imkien minn fejn jghaddi — u
mar bil-mixi, bil-qmis ta’ bil-lejl, Ge-
rusalem. Mar id-Dejr tal-Frangiska-
ni, u habbat u fethulu, u kif rawh
hekk cenplu lil Patrijarka u qalulu x’
gara. Dan baghat malajr il-karozza
tieghu u zewg qassisin, li kebbu lil Gia-

comino fi gverta u haduh mill-gdid
lejn l-isptar ta’ Bethlehem.

Giacomino wara kien ghenelli li
fieq, imma mohhu baga’ jhewden.
Hafna drabi meta kien ikun ma’ sha-
bu, kien jagbad jghajjat ghax kien
;ahseb li kien qieghed jara x-xitan.
Shabu ma reduhx maghhom, ghax
kien ibezzaghhom. Fiz-zmien li kont
Rafat jien, giebuh Rafat, hemm qalb
ir-raba, biex ghalli jista’ jkun ighaddi
ghall-ahjar.

Mela darba bil-lejl, kif kull hadd fl-
iskola kien jew rieqed jew mimdud,
nismghu lil Giacomino jghajjat kemm
ghandu sahha: ‘“Marijaaa! Marijaaa!”’
Kull hald qam: Don Filippo, id-Diret-
tur, Don Gorla, Don Alfonso u Father
Bundy u jien ukoll. Don Filippo fe-
tah il-kamra fejn kien Giacomino u xe-
ghel id-dawl. Giacomino kien bilgegh-
da fuq is-sodda, ‘hares lejn il-hajt,
dirghajh miftuha, ixejjer idejh u sa-
qajh u jghajjat: ‘“Marijaaa! Marijaaa!”’
Il-gass'sin gebu ftit mishun f'zingla
u bahbhulu sagajh u ghal dak il-hin
ghaddielu.  Imma l-ghada bewguh
lejn Gerusalem, u aktarx lejn Spanja,
ghax ma smajt xejn aktar fuqu.

Hekk nghid bejni u bejn ruhi xi
daqqiet: min jaf fejn hu Giacomino
bhal issa? Tghid kienx fieq? Fejn jin-
sab bhal issa, fuq l-art jew taht l-art?
Min jista’ jaf,jahasra! Min jista’ jaf!

Nasif — F’Novembru tas-sena 1028
fl-iskola tal-Bjedja tal-Patrijarka ta’
Gerusalem. din li semmejt l-ewwel, fejn
kont nghallem xi haga jien ukoll dik
il-habta, gie wiehed zaghzugh Gharbi
ta’ 22 sena, jismu Nasif. Kien jiekol
fuq l-mejda maghna u qabel ma jibda
jiekol, bhalna, kien irodd is-salib. Im-
ma kien jidher li ma kienx jaf irodd
is-salib sewwa. Wara konna nafu li
kien Mislem, li gie hemm ghax ried
isir Nisrani,



Meta kien ilu hemm ftit u ghamilna
hbieb. Nasif kien qalli grajjietu. Meta
kellu seba’ snin, missieru kien “hadu
mieghu 1-Mekka, u jiftakar li refghu u
gieghlu jbus il-Gebla s-Sewda li ghand-
hom hemm, fil-Kaghba, I-Misilmin.
Kienu joqoghdu Tabarija, u darba kif
kien fid-dar iqalleb il-kotba sab mik-
tub li nannietu kienu Nsara minn Tu-
nez u hekk gietu l-hajra 1i jsir Nisrani
huwa wkoll. Baza’ jitkellem, ghax
ftit qablu wiehed qaribu kien thajjar
ukoll li jsir Nisrani u tarraf xi kelma
lil' xi hadd u ftit wara nsab magqtul fil-
maqbar tal-Misilmin u gismu mgqatta’
f’erbataxer bi¢¢a! Ghal hekk Nasif ha-
rab u mar Hajfa u hemm kellem lil
wiehed Karmlitan jismu Patri Mikiel
li baghtu Gerusalem ghand il-Patrijar-
ka. Il-Patrijarka baghtu fl-iskola ta’
Rafat, biex jitghallem u jitghammed
hemm.

Hemm, kien jahdem bi nhar — jah-
rat bit-tractor, jew jaghmel xi xoghla
ohra — u fil-ghaxija jmur isib lil wie-
hed kjerku Gharbi jismu Selim biex
jitghallem it-taghlim Nisrani. Dam
sejjer hekk ghal xi xhur imbaghad
ghammduh Gerusalem u 1-Patrijarka
ried li jissemma Tumas. Il-Patrijar-
ka — dak iz-zmien kien Mons. Lwigi
Barlassina, m’hux Mons. Gori, il-
Frangiskan, li hemm il-lum — u I-qas-
sis ta’ l-iskola, Don Filippo, hajjruh
biex jibqa’ hemm, jahdem ghal Alla,
bla flus, bhala raheb. Hu ma riedx
hekk, imma ried i jkollu xi haga tal-
flus. Ghal hekk minn meta tghammed
‘il quddiem bdew jaghtuh xi haga, im-
ma ta’ qabel ma tawh xejn, ghax qa-
~ lulu li tax-xoghol li ghamel kien qie-

ghed jithallas ghax kien jitghallem id-
Dutrina!

Meta bdew jaghtuh xi haga tal-hlas,
bdew ighabbuh bix-xoghol wisq aktar
minn qabel, ghal hekk l-imsejken ma-
rad, u kellu jmur l-isptar, u meta wa-
ra zmien twil gmielu hareg, kellu 1-
isptar ihallsu minn butu, ghal hekk
il-ftit tal-flus li kellu ghasfru u raga’
safa bla girx. Qaghad ftit taz-zmien
iehor jahdem fir-raba ta’ l-iskola u ra-
ga’ beda sejjer lura. Ghal hekk qa-
taghha li jitlaq, u telaq tas-sew u fejn
mar ma nafx.

Wara xi sena raga’ gie sa l-iskola u
ma nafx ghaliex ghax ma sagsejtux.
Kien f’tahbila kbira; ma’ I-Insara
ma riedx jahdem, ghax reduh jahdem
bla flus; mal-Misilmin ma setax jah-
dem, ghax kien jibza’ li jinkixef li kien
Mislem u qaleb Nisrani; mal-Lhud an-
qas, ghax dawk ma jhaddmux ghajr
Lhud ohra bhalhom. Fuq dan kollu
kien irrokka ziemel bil-karozza u hal-
la l-karozza u harab, u 1-Pulizija ghal
hekk kienu geghdin ifittxuh. Imsej-
ken ta’ Nasif, kif qasamli qalbi! Imma
jien ukoll kont gharib f’art barranija.
Ftit wisq stajt naghmel ghalih.

Wara dik inhar ma zidtx rajtu ak-
tar. U ghadu sal-lum daqqgiet Nasif
jigi quddiem ghajnejja, u nahseb jekk
kienx fl-ahhar mill-ahhar ghadda t-ti-
grib. Rasu ma kenitx marida, bhal
Sebastiano u Giacomino. Jalla raga’
sab it-triq il-watja u bhal issa jinsab
hieni fid-dar. Jien bi hsiebni narga’
mmur mawra sal-Palestina; kemm nif-
rah kieku narga’ niltaga’ mieghu u
noqoghdu nitkellmu ftit!

ELSIE

Theos ou mykterizetai.

“Alla ma jitqarraqx” (Gal. VI, 7).

Hekk

hu, u kull hadd jithem li hekk hu, imma hawn xi nies li donnhom din
ma jridux idahhluha f'rashom. Gejjin u sejrin il-knejjes, u b’dan kol-
Iu kull meta jistghu ma jhallu qatt li jaghmlu l-hsara lil ghajrhom,

